
[bookmark: _GoBack]2024-2025 оқу жылының басына техникалық және кәсіптік, 
орта білімнен кейінгі білім (ТжКОБ) беретін оқу орындарында оқу процесін ұйымдастыру жөніндегі нұсқаулық-әдістемелік ұсынымдар


1. Білім күнін өткізуге қатысты
Білім күні 1 қыргүйекте барлық курстардың білім алушыларына «Адал адам. Адал еңбек. Адал табыс!» тақырыбында кураторлық сағат өткізіледі. Талқылауға арналған мәселелер білім алушыларды тұрақты оқытуға және өзін-өзі жетілдіруге ынталандыруға, еңбекқорлық пен патриотизмге ұмтылуға, рухани құндылықтарды қалыптастыру мен дамытуға, жауапкершілік пен өзара сыйластыққа бағытталуға тиіс.
	Оқу процесін ұйымдастырудың негізгі міндеті білім алушыларға оқу жылы бойы үздік білім беру, жайлы және қауіпсіз білім беру ортасын құру, сондай-ақ әрбір білім алушының жеке өсуін дамытуды қолдау болып табылады.
Кураторлық сағаттың мақсаттары:
1. Білімге деген құндылықты қалыптастыру, өз Отаны үшін қажет және пайдалы болуға деген ұмтылыс.
2. Белсенді өмірлік ұстанымды, кәсіби маңызды қасиеттерді және олардың қоғам өмірінің түрлі салаларында көрініс табуына дайындығын қалыптастыру.
3. Өзін-өзі тәрбиелеуге және өзін-өзі дамытуға, жеке тұлғаның шығармашылық қасиеттерін дамытуға бағдарлау
2. 2024-2025 оқу жылына колледждерге қабылдау туралы
2024-2025 оқу жылында республикалық бюджет есебінен мемлекеттік білім беру тапсырысы 145 мың орынды құрайды.
Осыған байланысты талапкерлердің колледждерге түсуі үшін келесі жұмыстарды жүргізу қажет:
- оқушылардың бейімділігін ескере отырып, кәсіптік бағдарлау бойынша жұмысты жандандыру (9-сынып);
- сұранысқа ие мамандықтар тізбесін, оның ішінде «Жаңа мамандықтар атласын» ескере отырып айқындау;
- өңірдің индустриялық және инновациялық дамуын ескере отырып, жаңа мамандықтар ашу бойынша жұмыс жүргізу; 
- өңірлік кәсіпкерлер палаталарымен және мүдделі тараптармен бірлесіп кәсіпорындардың өтінімдері бойынша оқыту үшін кәсіпорындармен шарттар жасасу жөніндегі жұмысты қамтамасыз ету; 
- мемлекеттік тапсырысты орналастыру қағидаларына сәйкес Мемлекеттік корпорацияға мемлекеттік тапсырысты орналастыру жөніндегі конкурсқа қатысу үшін құжаттар топтамасын ұсыну бойынша жұмысты уақтылы жүргізу (Қазақстан Республикасы Оқу-ағарту министрінің 2022 жылғы 27 тамыздағы № 381).
3. Кәсіпорынның өтінімдері бойынша кадрларды мақсатты даярлауға қатысты 
Бүгінгі таңда жұмыспен қамту міндеттемесі бар кәсіпорындардың мақсатты өтінімі бойынша 20 мыңға жуық адам білім алуда.
Кәсіпорындардың өтінімдері бойынша ТжКОБ бар кадрларды даярлауды енгізу мақсаты кәсіпорындардың нақты қажеттіліктерін қамтамасыз ету үшін сұранысқа ие білікті кадрларды даярлау болып табылады.
ТжКОБ бар кадрларды кәсіпорындардың өтінімдері бойынша даярлау білім беру ұйымдарында мәлімделген мамандықтар бойынша білім беру ұйымы мен кәсіпорын (ұйым, мекеме) арасында жасалған шарт негізінде мемлекеттік білім беру тапсырысы (бұдан әрі – мемлекеттік тапсырыс) есебінен жүзеге асырылады.
Орта және ірі кәсіпкерлік субъектілеріне жататын кәсіпорындардың (ұйымдардың, мекемелердің) өтінімдері бойынша кадрлар даярлау үшін мемлекеттік білім беру тапсырысын орналастыру үшін ТжКОБ ұйымын айқындау кезінде Комиссия Қазақстан Республикасы Оқу-ағарту министрінің 2022 жылғы 27 тамыздағы № 381 бұйрығын басшылыққа алады.
ТжКОБ бар кадрларды кәсіпорындардың (ұйымдардың, мекемелердің) өтінімдері бойынша даярлау білім беру ұйымдарына қабылдау Қазақстан Республикасы Білім және ғылым министрінің 2018 жылғы 18 қазандағы 
№ 578 бұйрығымен бекітілген техникалық және кәсіптік, орта білімнен кейінгі білімнің білім беру бағдарламаларын іске асыратын білім беру ұйымдарына оқуға қабылдаудың үлгілік қағидаларына сәйкес жүзеге асырылады
Агроөнеркәсіптік кешен саласындағы қызметті жүзеге асыратын кәсіпорындарды (ұйымдарды, мекемелерді) қоспағанда, орта және ірі кәсіпкерлік субъектілеріне жататын кәсіпорындар (ұйымдар, мекемелер) кадрлар даярлауға қатысушылар болып табылады.
Сондай-ақ, кәсіпорындардың өтінімдері бойынша кадрлар даярлауды іске асырудың тәртібі (мақсатты даярлау) Қазақстан Республикасының Оқу-ағарту министрлігі 2022 жылғы 4 шілдеде бекіткен Кәсіпорындардың өтінімдері бойынша кадрлар даярлауға арналған әдістемелік ұсынымдарда көрсетілген.
Сонымен қатар, 2024-2025 оқу жылында кәсіпорындардың (ұйымдардың, мекемелердің) өтінімдері бойынша 20 мыңнан астам талапкерді қамту жоспарлануда.
Осыған байланысты, бұқаралық ақпарат құралдарында жариялау және мектеп оқушылары (9 сынып), ата-аналар қоғамдастығы, кәсіпорындар (ұйымдар, мекемелер) арасында кәсіпорындардың өтінімдері бойынша кадрлар даярлау бойынша түсіндіру жұмыстарын жүргізу ұсынылады
4. Техникалық және кәсіптік, орта білімнен кейінгі білім берудің білім беру бағдарламаларын әзірлеуге қатысты
Заңның 43 бабының 2-5-тармағына сәйкес ТжКОБ ұйымдары білім беру бағдарламаларын әзірлейді және бекітеді. Яғни, колледждер жұмыс берушілермен бірлесіп мемлекеттік жалпыға міндетті білім беру стандарттарының (бұдан әрі - МЖМБС), кәсіптік стандарттардың (бар болса), Worldskills кәсіптік стандарттарының (бар болса) талаптары негізінде білім беру бағдарламаларын әзірлейді.
Техникалық және кәсіптік білім берудің мемлекеттік жалпыға міндетті стандартына және орта білімнен кейінгі білім берудің мемлекеттік жалпыға міндетті стандартына «Мектепке дейінгі тәрбие мен оқытудың, бастауыш, негізгі орта, жалпы орта, техникалық және кәсіптік, орта білімнен кейінгі білім берудің мемлекеттік жалпыға міндетті стандарттарын бекіту туралы» Қазақстан Республикасы Оқу-ағарту министрінің 2022 жылғы 3 тамыздағы № 348 бұйрығына өзгерістер енгізу туралы» Қазақстан Республикасы Оқу-ағарту министрінің міндетін атқарушының 2024 жылғы 31 мамырдағы № 132 бұйрығымен өзгерістер енгізілді. 
2024-2025 оқу жылында білім беру бағдарламаларына келесі базалық модульдерді міндетті түрде енгізуді көздеу қажет:
1) дене қасиеттерін дамыту және жетілдіру;
2) ақпараттық-коммуникациялық және цифрлық технологияларды қолдану;
3) экономиканың базалық білімін және кәсіпкерлік негіздерін қолдану;
4) қоғам мен еңбек ұжымында әлеуметтену және бейімделу үшін әлеуметтік ғылымдар негіздерін қолдану.
«Экономиканың базалық білімін және кәсіпкерлік негіздерін қолдану» модулін зерделеу кезінде құқық негіздерін, мемлекеттің «жасыл» экономикаға көшуінің негізгі міндеттерін, айналмалы экономика қағидаттарын, экологиялық мәдениет пен қауіпсіздік мәселелерін зерделеуді көздеу қажет.
«Қоғамда және еңбек ұжымында әлеуметтену және бейімделу үшін әлеуметтік ғылымдар негіздерін қолдану» модулін зерделеу орта буын мамандарын даярлау кезінде жүзеге асырылады. 
ТжКОБ ұйымының қалауы бойынша жалпыға міндетті Модульдер әскери мамандықтарды қоспағанда, мамандықтың бейініне байланысты базалық және (немесе) кәсіптік модульдерге толық немесе ішінара интеграцияланады.
Базалық модульдер бұдан әрі кәсіби модульдерді игеру барысында қалыптастырылатын кәсіби құзыреттіліктерді игеру үшін негіз қалыптастыруға бағытталған және белгілі бір кәсіби қызметтің ерекшелігін көрсетеді.
Базалық және кәсіптік модульдерді (жалпы кәсіптік және арнайы пәндер) ТжКОБ ұйымы дербес айқындайды.
ТжКОБ ұйымының қалауы бойынша базалық модульдер әскери мамандықтарды қоспағанда, мамандық бейініне байланысты кәсіптік модульдерге біріктіріледі.
Бұдан басқа, Заңның 14-бабының 1-тармағына сәйкес оқу жұмыс жоспарлары мен оқу жұмыс бағдарламаларын ТжКБ ұйымдары білім беру бағдарламалары және жалпы білім беретін пәндер циклінің немесе модулінің үлгілік оқу бағдарламалары негізінде әзірлейді.
Оқу жұмыс жоспарлары мен оқу жұмыс бағдарламаларын әзірлеу кезінде білім беру бағдарламалары ББ Тізіліміне енгізілуі тиіс екенін ескеру қажет.
Бұл ретте ТжКОБ ұйымдары білім беру базасына, сондай-ақ дуальды оқытуға байланысты жалпы міндетті, базалық және кәсіптік модульдердің (пәндердің) кредиттерінің (сағаттарының) көлемін өзгертуге құқылы.
Қазақстан Республикасының сыбайлас жемқорлыққа қарсы саясатының 2022-2026 жылдарға арналған тұжырымдамасы мен Қаржылық мониторингті дамытудың 2022-2026 жылдарға арналған тұжырымдамасына сәйкес жұмыс оқу бағдарламаларын әзірлеу барысында қаржылық сауаттылық, парасаттылық және сыбайлас жемқорлыққа қарсы мәдениет тақырыптарын қарастыру қажет.
5. Жалпы білім беру пәндеріне қатысты (ЖБП модулі)
2024-2025 оқу жылына арналған білім беру бағдарламаларында жалпы білім беретін пәндердің тізбесі мен көлемі техникалық-технологиялық, педагогикалық, ойын-сауық-технологиялық, әлеуметтік-экономикалық, аграрлық-технологиялық, қоғамдық-гуманитарлық бағыттар бойынша мамандық бейінін ескере отырып, МЖБС (Қазақстан Республикасы Оқу-ағарту министрінің 2022 жылғы 3 тамыздағы № 348 бұйрығы) және Жалпы білім беретін пәндер циклінің немесе модулінің үлгілік оқу бағдарламаларына (ҚР Оқу-ағарту министрінің 2023 жылғы 6 қаңтардағы № 1 бұйрығы) сәйкес айқындалады.
«Жалпы білім беру пәндері» модулі бойынша жалпы сағат саны 60 кредит/1440 сағатты құрайды («Хореография өнері» мамандығы бойынша - 38 кредит/912 сағат), жалпы білім беру пәндері 1-2 курста оқытылады.
Білім беру ұйымдары «Жалпы білім беретін пәндер» модулі бойынша кредиттердің/сағаттардың жалпы көлемін сақтай отырып, үлгілік оқу бағдарламасында жалпы білім беретін пәнді оқуға бөлінген кредиттер/сағаттар көлемін 25% шегінде өзгертуге құқылы.
[bookmark: z2161]Бейініне қарамастан міндетті жалпы білім беретін пәндерге: «Қазақ тілі» және «Қазақ әдебиеті» «Орыс тілі және әдебиеті» (оқыту қазақ тілінде жүргізілетін топтар үшін), «Орыс тілі» және «Орыс әдебиеті», «Қазақ тілі және әдебиеті» (оқыту орыс тілінде жүргізілетін топтар үшін), «Шетел тілі», «Математика», «Информатика», «Қазақстан тарихы», «Дене тәрбиесі», «Алғашқы әскери және технологиялық дайындық», «Физика», «Химия», «Биология», «География», «Графика және жобалау», «Дүниежүзі тарихы» және «Жаһандық құзыреттілік» курсы жатады.
Ерекше білім берілуіне қажеттіліктері бар тұлғалар үшін арнайы оқу бағдарламаларындағы жалпы білім беретін пәндер тізбесі мен көлемін ТжКОБ ұйымы мамандығына байланысты дербес айқындайды.
Жалпы білім беретін пәндер модулі (жалпы білім беретін пәндер) 1-2 курстарда оқытылады және жалпы міндетті, базалық және/немесе кәсіптік модульдерге біріктірілуі мүмкін.
«Дене шынықтыру» бойынша сабақтар міндетті болып табылады және теориялық оқыту кезеңінде аптасына кемінде 3 сағат жоспарланады, оның ішінде факультативтік сабақтар немесе спорт секциялары есебінен аптасына 1 сағат жоспарлауға жол беріледі.
Жалпы білім беру пәндері бойынша емтихандар «Жалпы білім беру пәндері» модуліне бөлінген кредиттер/сағаттар есебінен өткізіледі.
6. Кредиттік-модульдік оқыту технологиясын енгізуге қатысты
ТжКОБ ұйымдарында оқытудың кредиттік – модульдік технологиясы оқытудың орнына, нысаны мен мерзіміне қарамастан оқытудың бүкіл кезеңі ішінде біліктілікті беру үшін кредиттерді бағалау және растау арқылы оқыту нәтижелеріне бағдарлана отырып іске асырылады.
Оқу процесін ұйымдастыру білім беру ұйымының басшысы бекітетін оқу процесінің кестесі негізінде жүзеге асырылады.
Оқу процесінің кестесі академиялық кезеңдерден, аралық аттестаттау кезеңдерінен, демалыстардан, кәсіптік практикадан және (немесе) өндірістік оқытудан тұрады. Бітіруші курста оқу жылына қорытынды аттестаттау кезеңі енгізіледі.
Педагогтардың оқу жүктемесін жоспарлау педагогтың білім алушылармен байланыс жұмысының уақытын білдіретін кредиттермен немесе академиялық сағаттармен жүзеге асырылады.
Оқу жылындағы оқу жүктемесінің жалпы саны кемінде 45 кредитті құрайтын оқу жылын қоспағанда, кемінде 75 кредитті немесе кемінде 1800 академиялық сағатты құрайды.
Оқу жылындағы оқу жүктемесінің жалпы саны кемінде 75 кредитті немесе кемінде 1800 академиялық сағатты құрайды, кемінде 45 кредитті құрайтын бітіретін оқу жылын қоспағанда. 
Аудиторлық жұмыс пен педагогтің жетекшілігімен жүргізілетін студенттің өзіндік жұмысы (ПСӨЖ) көлемі жылына 60 кредитті/1440 сағатты құрайды, бұл ретте, ПСӨЖ көлемі әр пән және (немесе) модуль көлемінің отыз пайызынан аспайтын көлемді құрайды. Студенттердің өздері орындайтын жұмыс (СӨЖ) көлемі жылына 15 кредитті/360 сағатты құрайды.
Жұмыс оқу жоспарында кредиттердегі әрбір оқу пәнінің және (немесе) модульдің тізбесі мен еңбек сыйымдылығы, оларды зерделеу тәртібі, оқу қызметінің түрлері мен бақылау нысандары, аудиториялық сабақтарға бөлінетін сағат көлемі; педагогтің басшылығымен студенттердің өзіндік жұмысына бөлінетін сағат көлемі (ПСӨЖ); студенттердік өзіндік жұмысына (СӨЖ) бөлінетін сағат көлемі айқындалады.
1 кредит 24 академиялық сағатқа, 1 академиялық сағат 45 минутқа тең.
Колледждер кредиттік-модульдік технология бойынша оқу процесін ұйымдастыру кезінде Республикалық оқу-әдістемелік кеңес мақұлдаған СӨЖ және ПСӨЖ ұйымдастыру бойынша әдістемелік нұсқауларды басшылыққа алсын («Talap» КЕАҚ сайтында орналастырылған 2024 жылғы 21 маусымдағы №2 хаттама).
7. Білім беру бағдарламаларының Тізіліміне қатысты
 «Білім туралы» ҚР Заңының 17-бабының 2-тармағына сәйкес ТжКОБ білім беру бағдарламаларының тізбесі техникалық және кәсіптік, орта білімнен кейінгі білім беру бағдарламаларының Тізілімінде (бұдан әрі – ББ Тізілімі) қамтылады.
Бүгінгі таңда Тізілімді жүргізу тетігі толығымен автоматтандырылған.
ББ Тізілімге енгізу төрт кезеңде жүргізіледі:
1) білім беру ұйымының ақпараттық жүйеде электрондық өтінімді толтыруы;
2) ҚР  НҚА ТжКОБ сәйкестігіне бастапқы сараптама және өтініш берушіге пысықтауға жіберу (ескертулер болған жағдайда);
3) сараптау тобының ББ сараптама жүргізуі және өтініш берушіге пысықтауға жіберу (ескертулер болған кезде);
4) бағдарламаны Тізілімге енгізу немесе өтінімді қабылдамау.
Ақпараттық жүйе колледжге ББ пысықтауға жіберілгенін, Тізілімге енгізілгенін немесе қабылданбағаны туралы автоматты түрде хабарлайды. Оң сараптамадан кейін білім беру бағдарламасына тіркеу нөмірі мен QR-код беріле отырып, Тізілімге енгізіледі.
Облыстардың және Астана, Алматы және Шымкент қалаларының білім басқармалары колледждердің назарына ТжКОБ ұйымдары іске асыратын білім беру бағдарламаларының Тізілімін жүргізу қағидалары, сондай-ақ білім беру бағдарламаларының тізіліміне енгізу және алып тастау негіздерінің 23- тармағына сәйкес (Қазақстан Республикасы Оқу-ағарту министрінің м. а. 2022 жылғы 7 қазандағы №417 бұйрығы) білім беру бағдарламаларына ББ әкімшісі келесі жағдайларда сараптама жүргізбей жаңарта алатынын жеткізу қажет:
1) қолда бар оқыту нәтижелерін және модульдер блогы (пәндер циклі) бойынша кредиттердің жалпы санын сақтай отырып, модульдің кредиттердегі (пәннің) еңбек сыйымдылығы көлемінің өзгеруі;
2) модульдер блогы (пәндер циклі) бойынша оқыту нәтижелерінің жалпы санынан оқыту нәтижелерін 25% - дан асырмай өзгерту немесе қосу;
3) құзыреттердің 25% - дан асырмай өзгертуі;
4) мәтінді техникалық түзетуі. 
8. Оқу процесін және қашықтықтан оқытуды ұйымдастыруға қатысты
Қашықтықтан білім беру бойынша оқу процесін ұйымдастыру «Қашықтан оқытуды ұсыну бойынша білім беру ұйымдарына қойылатын талаптарды және бастауыш, негізгі орта, жалпы орта, техникалық және кәсіптік, орта білімнен кейінгі білімнің білім беру бағдарламалары бойынша қашықтан оқыту бойынша оқу процесін ұйымдастыру қағидаларын және техникалық және кәсіптік, орта білімнен кейінгі білімнің білім беру бағдарламалары бойынша онлайн-оқыту нысанында оқу процесін ұйымдастыру қағидаларын бекіту туралы» Қазақстан Республикасы Оқу-ағарту министрінің 2023 жылғы 27 қарашадағы № 349 бұйрығына  (бұдан әрі – Бұйрық) сәйкес жүзеге асырылады.
Бұйрыққа сәйкес ТжКБ ұйымының студенттерді оқыту нысандарына (күндізгі, сырттай, кешкі, экстернат нысанында) және оқыту курстарына қарамастан қашықтан оқытуға ауыстыру мүмкіндігі бар.
Студенттер оқу жұмыс жоспарына сәйкес оқытудың барлық кезеңі үшін академиялық сағаттардың/кредиттердің жалпы көлемінен жиырма пайыздан аспайтын көлемінде қашықтан білім алу мүмкіндігі бар.
Бұл ретте қашықтықтан оқыту үшін рұқсат етілетін пәндер немесе модульдер сағаттарының тізбесі мен көлемін білім беру ұйымы дербес айқындайды. 
Енді медициналық, фармацевтикалық және педагогикалық мамандықтар бойынша қашықтан оқытуға жол берілмейді. Бұл норма «Қазақстан Республикасының кейбір заңнамалық актілеріне білім беру, тәлімгерлік және балалардың қауіпсіздігі мәселелері бойынша өзгерістер мен толықтырулар енгізу туралы» Қазақстан Республикасының 2024 жылғы 23 ақпандағы № 64-VIII ҚРЗ Заңымен қабылданды және 2023 жылғы 27 қарашадағы № 349 бұйрыққа енгізілді.
Облыстардың және Астана, Алматы және Шымкент қалаларының білім басқармалары «Білім туралы» Қазақстан Республикасы Заңының 37-2 бабында көзделген жағдайларды қоспағанда, қашықтан оқытуға жол берілмейтіндігі туралы ақпаратты медициналық және педагогикалық колледждердің назарына жеткізуі қажет.
9. Дуальды оқыту шеңберінде оқу процесін ұйымдастыруға қатысты 
Дуальды оқытуға қатысты нормалар келесі нормативтік-құқықтық актілермен регламенттеледі:
1) Қазақстан Республикасының Еңбек кодексі (35, 116, 119-б.);
2) Қазақстан Республикасының Азаматтық кодексі (683-687-б.);
3) «Білім туралы» Қазақстан Республикасының Заңы (1, 5, 6, 17, 45-1 б.); 
4) «Дуальды оқытуды ұйымдастыру қағидаларын бекіту туралы» Қазақстан Республикасы Білім және ғылым министрінің 2016 жылғы 21 қаңтардағы № 50 бұйрығы (бұдан әрі - ҚР БҒМ №50 бұйрығы); 
5) «Мектепке дейінгі ұйымдар, орта, техникалық және кәсіптік, орта білімнен кейінгі білім беру ұйымдары үшін білім беру қызметтерін көрсетудің үлгілік шартының, техникалық және кәсіптік, орта білімнен кейінгі білім беру ұйымдары үшін кәсіптік практиканы өткізуге арналған үлгілік шарттың және дуальды оқыту туралы үлгілік шарттың нысандарын бекіту туралы» Қазақстан Республикасы Білім және ғылым министрінің 2016 жылғы 28 қаңтардағы № 93 бұйрығы (бұдан әрі - ҚР БҒМ №93 бұйрығы).
6) «Мектепке дейінгі тәрбие мен оқытудың, орта білім берудің, сондай-ақ кредиттік оқыту технологиясын есепке алғандағы техникалық және кәсіптік, орта білімнен кейінгі, жоғары және жоғары оқу орнынан кейінгі білім берудің жан басына шаққандағы нормативтік қаржыландыру әдістемесін бекіту туралы» Қазақстан Республикасы Білім және ғылым министрінің 2017 жылғы 27 қарашадағы № 597 бұйрығы (бұдан әрі-ҚР БҒМ №597 бұйрығы).
Дуальды оқыту пайдаланылатын техникалық және кәсіптік білімнің білім беру бағдарламалары білім беру ұйымдарындағы теориялық оқытуды және кәсіпорын (ұйым) базасында кәсіптік практика нысанындағы жалпы кәсіптік, арнаулы пәндердің және (немесе) базалық, кәсіптік модульдердің оқу уақыты көлемінің кемінде алпыс пайызын құрайтын өндірістік оқытуды көздейді.
Өндірістік оқыту мен кәсіптік практикадан өту кезінде ҚР Еңбек кодексінің 119-бабына және дуальды оқыту туралы шарттың талаптарына сәйкес кәсіпорындар белгілі бір функционалдық міндеттерді орындағаны үшін білім алушыға өтемақы төлей алады. Өндірістік оқытудан және кәсіптік практикадан өтетін адамдарға еңбек қауіпсіздігі және еңбекті қорғау жөніндегі талаптар қолданылады. 
Кәсіпорындарда (ұйымдарда) өндірістік оқытудан және кәсіптік практикадан өту кезеңінде ақылы қызметтерден алынған кірістер есебінен білім алушыларды жазатайым оқиғалардан ерікті негізде сақтандыру жүзеге асырылады.
ҚР Еңбек кодексінің 35-бабының 7-1) тармақшасына сәйкес дуальды оқыту туралы шарт білім алушының еңбек қызметін растайтын құжат болып табылады.  
Кәсіпорында (ұйымда) дуалды оқыту шеңберінде практика мерзімі 6 айдан 18 айға дейін студенттерге еңбек өтіліне есептеледі, бұл колледж түлектеріне бұрыннан бар жұмыс тәжірибесімен жұмысқа орналасуға мүмкіндік береді. Білім алушының еңбек қызметін растайтын құжат дуальды оқыту туралы шартқа қосымша болып табылады. ҚР БҒМ 2016 жылғы 28 қаңтардағы № 93 бұйрығының 2-тарауының 5-тармағына сәйкес кәсіпорын (ұйым) білім алушының кәсіпорын (ұйым) базасында практикадан өту мерзімдерін көрсете отырып, дуальды оқыту туралы шартқа қосымшаны толтырады.
Облыстардың, Астана, Алматы және Шымкент қалаларының білім басқармалары ҚР Еңбек кодексіне сәйкес жұмысқа орналасу кезінде олардың еңбек өтілін есептеуді қамтамасыз ету үшін ТжКОБ ұйымдарының түлектеріне осы құжаттардың берілуіне мониторинг жүргізуі қажет. 
Дуальды оқыту шеңберінде кәсіпорын тәлімгерді - өндірістік оқыту мен кәсіптік практикаға басшылықты жүзеге асыратын, өндіріс немесе қызмет көрсету саласы технологияларын меңгерген кәсіпорынның білікті қызметкерін білім алушыларға бекітеді.  
Дуальды оқыту кезіндегі шығыстарды ҚР БҒМ 2017 жылғы 27 қарашадағы № 597 бұйрығына сәйкес кәсіпорындарға (ұйымдарға) ТжКОБ ұйымдары өтейді.
ҚР БҒМ № 93 бұйрығының 12-тармағының 10-тармақшасына сәйкес білім беру ұйымдары тәлімгерге өндірістік оқыту мен кәсіптік практиканы ұйымдастыру бойынша көрсетілген қызметтер үшін ақы төлейді.  
Тәлімгерге көрсетілген қызметтер үшін ақы төлеу Қазақстан Республикасының Азаматтық кодексінің 683-687-бабының 33-тарауына сәйкес өтеулі қызмет көрсету шарты арқылы жүргізіледі.
ҚР «Атамекен» кәсіпкерлер палатасы тізілімінде және Ұлттық білім беру деректер базасы (бұдан әрі – ҰБДБ) дуальды оқытуды енгізу мониторингі көзделген. 
10.  ТжКОБ ұйымдарының білім алушылары үшін кәсіптік практиканы ұйымдастыру мен өткізуге қатысты
Білім беру ұйымдары қолданыстағы заңнамаға сәйкес оқу практикасының жұмыс уақыты режимін дербес айқындайды.
Осыған байланысты білім алушылардың оқу практикасындағы, сондай-ақ, кәсіпорындардағы (ұйымдардағы) жұмыс күнінің ұзақтығы жасына және өндіріс жағдайларына байланысты жұмыскерлердің тиісті санаттары үшін қолданыстағы еңбек туралы заңнамаға сәйкес айқындалады.
Кәсіптік практиканың базасы ретінде анықталған кәсіпорынмен (ұйыммен) Қазақстан Республикасы Білім және ғылым министрінің 2016 жылғы 28 қаңтардағы № 93 бұйрығымен бекітілген кәсіптік практикадан өткізуге арналған үлгілік шартқа сәйкес кәсіптік практикадан өту туралы шарт жасалады.
 Кәсіпорындарда (ұйымдарда) өндірістік оқытудан және кәсіптік практикадан өту кезеңінде ақылы қызметтерден алынған кірістер есебінен білім алушыларды жазатайым оқиғалардан ерікті негізде сақтандыру жүзеге асырылады.
11. Демонстрациялық емтиханды ұйымдастыруға және өткізуге қатысты
«Мектепке дейінгі тәрбие мен оқытудың, бастауыш, негізгі орта, жалпы орта, техникалық және кәсіптік, орта білімнен кейінгі білім берудің мемлекеттік жалпыға міндетті стандарттарын бекіту туралы» Қазақстан Республикасы Оқу- ағарту министрінің 2022 жылғы 3 тамыздағы № 348 бұйрығына сәйкес:
демонстрациялық емтихан білім алушылардың бір біліктілік шеңберінде кәсіптік модульдердің мазмұнын меңгеру сапасын оларды зерделеу аяқталғаннан кейін (аралық аттестаттау) немесе олардың тиісті білім беру деңгейінің мемлекеттік жалпыға міндетті стандартында (қорытынды аттестаттау) көзделген модульдер көлемін игеру дәрежесін айқындағаннан кейін бағалау мақсатында өткізіледі. 
ТжКОБ ұйымдары демонстрациялық емтихан өткізу кезінде «Техникалық және кәсіптік, орта білімнен кейінгі білім беру ұйымдары үшін білім алушылардың үлгеріміне ағымдағы бақылау, аралық және қорытынды аттестаттау жүргізудің үлгілік қағидаларын бекіту туралы» Қазақстан Республикасы Білім және ғылым министрінің 2008 жылғы 18 наурыздағы 
№ 125 бұйрығын және 2022 жылғы 27 мамырдағы республикалық оқу-әдістемелік кеңеспен бекітілген WorldSkills талаптары бойынша біліктілік емтиханы шеңберінде демонстрациялық емтиханын өткізу жөніндегі әдістемелік ұсынымдарды басшылыққа алу қажет (материалдар «Talap» КЕАҚ сайтында орналастырылған).
Демонстрациялық емтихан өткізу кезінде алаңның инфрақұрылымын (шығыс материалдары, жабдықтар, өткізу орны және т.б.) қамтамасыз ету және бағалау үшін сарапшыларды тарту үшін қаражат көздеу қажет.
Қазақстан Республикасында мектепке дейінгі, орта, техникалық және кәсіптік білім беруді дамытудың 2023-2029 жылдарға арналған тұжырымдамасында (Қазақстан Республикасы Үкіметінің 2023 жылғы 28 наурыздағы № 249 қаулысы)  WorldSkills талаптарын ескере отырып, құзыретті айқындау бойынша демонстрациялық емтихан енгізу  көзделген (2023 жыл – 60 %, 2024 жыл – 80 %, 2025 жыл – 100 %, 2026 жыл – 100 %, 2027 жыл – 100 %, 2028 жыл – 100%, 2029 жыл – 100%).
Осыған байланысты облыстар мен Астана, Алматы және Шымкент қалаларының білім басқармаларына демонстрациялық емтихандар өткізуді қарастыру қажет.
Жыл сайын ҰБДБ ақпараттық жүйесінде демонстрациялық емтихандар өткізген колледждердің деректерін өзектендіру және нысанға сәйкес өткізілген демонстрациялық емтихандардың саны туралы ақпаратты Оқу-ағарту министрлігіне 30 маусымға дейін ұсыну қажет.

12. Оқу орындарын ірі бизнес өкілдерінің қамқорлыққа алуына қатысты 
 Қамқорлықтың мақсаты – экономиканы кадрлармен қамтамасыз ету үшін кәсіпорындар мен колледждер арасында тиімді және ұзақ мерзімді ынтымақтастық орнату.  
ЖАО «Атамекен» ӨКП өкілдерімен бірлесіп, колледждерді қамқорлыққа алуға ниет білдірген ірі кәсіпорындардың (ұйымдардың) тізбесін, сондай-ақ кәсіпорындардың (ұйымдардың) бейініне сәйкес келетін колледждердің, кадрлар даярлау бейіндерінің тізбесін айқындау жөніндегі жұмысты белсенді жалғастырғаны жөн. 
Колледждерге қамқорлықты жүзеге асыру бойынша компаниялар (кәсіпорындар) арасындағы меморандумдарға, келісімдерге қол қою жөніндегі жұмысты жалғастыру қажет. 
Меморандумдарда (келісімдерде) келесі бөлімдер көрсетілуі тиіс: ынтымақтастықтың мәні мен принциптері, ынтымақтастықты іске асыру, тараптардың міндеттемелері, меморандумдардың қолданылу мерзімі, тараптардың жауапкершілігі, сондай-ақ компания өкілдерінің қамқоршылық және индустриялық кеңестерге кіру міндеттемелері, студенттердің практикасын ұйымдастыру, шеберханалар мен зертханаларды заманауи жабдықтармен жарақтандыруға жәрдемдесу, білім беру бағдарламаларын өзектендіру, кәсіпорын базасында педагогтардың тағылымдамадан өтуі, сондай-ақ түлектерді жұмысқа орналастыру.
ҰБДҚ-да ірі кәсіпорындардың колледждерге қамқорлығының мониторингі көзделген. 
Мониторинг келесі деректер бойынша жүзеге асырылатын болады: кәсіпорындардың, меморандумдардың, әзірленген білім беру бағдарламаларының, кәсіпорындардың өтінімдері бойынша нысаналы мемлекеттік тапсырыс бойынша оқитын студенттердің саны, көрсетілген материалдық көмектің көлемі және т.б.
13. Worldskills (Ворлдскиллс) қозғалысының дамуына қатысты
2024 жылы WSK өңірлік чемпионаттарының қорытындысы бойынша «WorldSkills Kazakhstan 2024» республикалық чемпионатына қатысу үшін әр өңірден 5-тен 30 адамға дейін жеңімпаздар анықталды.
Республикалық чемпионатқа сапалы дайындық үшін «Қазақстанда WorldSkills қозғалысын іске асырудың кейбір мәселелері туралы» Қазақстан Республикасы Білім және ғылым министрінің 2018 жылғы 2 сәуірдегі № 126 бұйрығы (бұдан әрі – № 126 бұйрық) мен Қазақстан Республикасындағы WorldSkills Kazakhstan чемпионаттарының қағидаларына (WorldSkills Kazakhstan Бас Ассамблеясы 2020 жылғы 20 сәуірде бекіткен) сәйкес:
ТжКОБ деңгейінде:
1) WSK тәуелсіз сарапшылары ретінде тарта отырып, әлеуметтік әріптестермен өзара іс-қимылды кеңейтуді; 
2) МТБ нығайту және шығын материалдарын сатып алу кезінде WorldSkills International кәсіптік стандарттарын ескеруді;
3) WorldSkills кәсіптік стандарттарын ескере отырып, WSK өңірлік чемпионатының қатысушыларын колледжішілік іріктеуді жүргізуді;
4) WSK колледжішілік чемпионатын және демонстрациялық емтихандарды өткізу кезінде ашық бағалау жүйесін (CIS) қолдануды;
5) бенчмаркинг және білім алушыларды даярлау сапасын арттыру үшін ТжКОБ оқу процестеріне үздік халықаралық практикаларды енгізуді;
6) кәсіптік бағдар беру жұмыстарын жүргізу кезінде WorldSkills құралдарын қолдануды; 
жергілікті атқарушы органдар деңгейінде:
1) WorldSkills қозғалысына өңірдің әлеуметтік әріптестерін белсенді тарта отырып, сараптамалық қоғамдастықты дамытуды жалғастыруды; 
2) WSK сарапшылары ретінде әлеуметтік әріптестерді тарта отырып, WSR өңірлік чемпионатын өткізуге, сондай-ақ салалық бағыттарды, оның ішінде Agroskills-ты дамытуды; 
3) WSK өңірлік чемпионатын өткізу кезінде ашық бағалау жүйесін (CIS) қолдануды;
4) WorldSkills International және WorldSkills Europe кәсіптік стандарттарын ескере отырып, өңірлік колледждердің материалдық-техникалық базасын нығайтуға және олардың базасында өңірлік құраманы WSK республикалық чемпионатына және Қазақстан Республикасы Ұлттық құрамасын WS халықаралық чемпионаттарына дайындау үшін оқу-жаттығу лагерлерін құруды;
5) WSK өңірлік чемпионатының жеңімпаздарын WSK республикалық чемпионатына қатысу үшін жіберуді;
6) өңірлік деңгейде кәсіптік бағдар беру жұмыстарын жүргізу кезінде WorldSkills құралдарын қолдануды қарастырсын.
WSK республикалық чемпионатын өткізу 2024 жылғы 10-18 қараша аралығында Астана қаласында «EXPO» халықаралық көрме орталығы базасында жоспарланған. 
Облыстардың, Астана, Алматы және Шымкент қалаларының білім басқармалары WSK өңірлік чемпионатының жеңімпаздарын WSK республикалық чемпионатына қатысуын қамтамасыз ету қажет.
14. Ерекше білім беру қажеттілігі бар адамдар үшін оқу процесін ұйымдастыруға қатысты:
Жыл сайын техникалық және кәсіптік білім беру ұйымдарына түсетін және оқыту мен тәрбиелеуге арнайы (ерекше) тәсілдерді қажет ететін ерекше білім берілуіне қажеттілігі бар тұлғалардың саны артып келеді.
Мемлекеттік жалпыға міндетті білім беру стандарттарына сәйкес (Қазақстан Республикасы Оқу-ағарту министрінің 2022 жылғы 3 тамыздағы № 348 бұйрығына) ерекше білім беру қажеттілігі бар адамдарды инклюзивті білім беру жағдайларында оқыту үшін оқу орындары: 
      1) білім алушылардың (ақыл-ойы сақталмаған адамдар үшін) психофизикалық дамуы мен жеке мүмкіндіктерін ескере отырып, ТжКОБ білім беру бағдарламасын ішінара немесе толық меңгеруді көздейтін арнайы оқу бағдарламаларын;
      2) жеке оқу бағдарламалары және білім алушылардың (сақталған интеллектісі бар адамдар үшін) жеке мүмкіндіктері мен физикалық бұзушылықтарын ескере отырып, ТжКОБ мамандығы бойынша білім беру бағдарламасының негізіндегі жоспарлар  әзірлейді.
Анықтама үшін: шығыстар нормасында педагогтардың, оқулықтардың, оқу-әдістемелік әдебиеттер мен құралдардың жылдық еңбекақы төлеу қоры, оның ішінде өндірістік оқыту мен кәсіптік практикадан өту кезіндегі шығыстар сияқты шығыстар көзделеді.
Бұдан басқа, колледждерде мемлекеттік білім беру тапсырысын орналастыру шарттарының бірі кадрларды даярлауға мемлекеттік білім беру тапсырысын орналастыру қағидаларына (Қазақстан Республикасы Оқу-ағарту министрінің 2022 жылғы 27 тамыздағы № 381 бұйрығы.) сәйкес ерекше білім берілуіне қажеттілігі бар тұлғалар үшін жағдайлардың (міндетті талаптар: кіру пандустары, жарық сигналдары, шақыру түймесі, СНжЕ сәйкес санитариялық торап) болуы болып табылады.
«Amanat» партиясының сайлауалды бағдарламасының іс-шараларын орындау жөніндегі «Өзгерістер жолы: әркімге лайықты өмір!» жол картасын орындау мақсатында 2025 жылға дейін ТжКОБ барлық ұйымдарында ерекше білім берілуіне қажеттілігі бар студенттер үшін тең жағдайлар мен кедергісіз қолжетімділік жасау бойынша көрсеткішке қол жеткізу көзделген.
Осылайша, облыстардың, Астана, Алматы және Шымкент қалаларының білім басқармалары техникалық және кәсіптік, орта білімнен кейінгі білім беру ұйымдарында инклюзивті білім беру үшін жағдай жасау жөніндегі көрсеткішке қол жеткізуді көздеу қажет (2022 жылы – 55%, 2023 жылы – 70%, 2024 жылы – 85%, 2025 жылы – 100%).
15.  «Техникалық және кәсіптік, орта білімнен кейінгі білім беру ұйымдарында қазақ тілін оқытудың үздік авторлық әдістемесі» республикалық конкурсын өткізу туралы
Мемлекеттік тілді оқытудың тиімділігін арттыру және оқыту қазақ тілінде жүргізілмейтін топтардың студенттеріне қазақ тілін оқытудың үздік авторлық әдістемелерін анықтау, тарату және көпшілікке тарату мақсатында «Техникалық және кәсіптік, орта білімнен кейінгі білім беру ұйымдарында қазақ тілін оқытудың үздік авторлық әдістемесі» республикалық конкурсы өткізіледі. 
Мемлекеттік тілді оқытудың тиімділігін арттыру және қазақ тілінде оқымайтын топтарға қазақ тілін оқытудың үздік авторлық әдістемелерін айқындау мақсатында жыл сайын «Техникалық және кәсіптік, орта білімнен кейінгі білім беру ұйымдарында қазақ тілін оқытудың үздік авторлық әдістемесі» республикалық конкурсы (бұдан әрі – Конкурс) өткізіледі. 
 «Техникалық және кәсіптік, орта білімнен кейінгі білім беру ұйымдарында қазақ тілін оқытудың үздік авторлық әдістемесі» республикалық конкурсы туралы ереже (2023 жылғы 25 желтоқсандағы №387 бұйрығы) Конкурстың мақсатын, міндеттерін, күтілетін нәтижелерін, қатысушылар санатын, ұйымдастыру және өткізу тәртібін айқындайды.
Конкурс Қазақстан Республикасы Үкіметінің 2023 жылғы 16 қазандағы №914 қаулысымен бекітілген Қазақстан Республикасында тіл саясатын дамытудың 2023 – 2029 жылдарға арналған тұжырымдамасы негізінде өткізіледі. 
Конкурс ТжКОБ ұйымдарын қазақ тілінде оқытпайтын топтардың студенттеріне қазақ тілін оқытудың үздік авторлық әдістемелерін тануға бағытталған
Облыстық конкурстардың жеңімпаздары осы іс-шараларға ағымдағы жылдың қараша-желтоқсан айларында республикалық деңгейде қатысады. 
Облыстардың және Астана, Алматы және Шымкент қалаларының білім басқармалары осы іс-шараларды 2023 жылғы қыркүйек-қазан айларында  жоспарлауы қажет.
16. Кітапхана қорын толықтыруға және оқулықтармен қамтамасыз етуге қатысты
Жан басына шаққандағы қаржыландыру нормативі шеңберінде бір білім алушыға оқулықтар, оқу-әдістемелік әдебиеттер және оқу құралдарын сатып алуға арналған шығыстар көзделген, олар 5 АЕК-ті құрайды, бұл білім беру ұйымдарына кітапхана қорын жыл сайын жаңартуға мүмкіндік береді.
Сонымен қатар 2020 жылғы 22 қазандағы Қазақстан Республикасы Президенті  Қ.К. Тоқаевтың  Қазақстан Республикасы Президентінің жанындағы ұлттық қоғамдық сенім кеңесінің төртінші отырысындағы тапсырмасының «Мемлекеттік орта, техникалық және кәсіптік білім беру ұйымдары кітапханаларының материалдық-техникалық базасын нығайту, сондай-ақ олардың кітапхана қорын көркем және қосымша әдебиеттермен, оның ішінде қазақ тілінде жаңарту және толықтыру туралы» 12-тармағын орындау үшін облыстардың және Астана, Алматы және Шымкент қалаларының білім басқармалары мемлекеттік білім беру тапсырысы бойынша техникалық және кәсіптік білімі бар кадрларды даярлауды жүзеге асыратын меншік нысанына қарамастан колледждер үшін көзделген қаражат есебінен оқулықтар мен оқу-әдістемелік кешендер сатып алуды көздеуі қажет.
Облыстардың және Астана, Алматы және Шымкент қалаларының білім басқармалары нысанға сәйкес 2025 жылғы 25 сәуірге дейін ақпарат ұсынуы қажет.

17. Техникалық және кәсіптік білім беру ұйымдарындағы тәрбие жұмысына қатысты 
2024-2025 оқу жылында тәрбие жұмысын ұйымдастыру ТжКОБ ұйымдарындағы тәрбие жұмысының қызметін регламенттейтін нормативтік құқықтық құжаттарды ескере отырып жүзеге асырылады.
ТжКОБ ұйымдардағы тәрбие жұмысының мақсаты кәсіби, интеллектуалды және әлеуметтік шығармашылыққа қабілетті азамат және патриот ретінде студентті жеке тұлға ретінде қалыптастыру, дамыту, өзін-өзі дамытуды жүзеге асыру және әлеуметтендіру үшін оңтайлы жағдайлар жасау болып табылады.
ТжКОБ ұйымдарындағы тәрбие жұмысының міндеттері:
1.Жаңа демократиялық қоғамда өмір сүруге қабілетті патриот пен азаматтың қалыптасуына ықпал ету; жеке тұлғаның саяси, құқықтық және сыбайлас жемқорлыққа қарсы мәдениетін қалыптастыру; жастардың құқықтық санасының өсуі, олардың жастар ортасында қатыгездік пен зорлық-зомбылық көріністеріне қарсы тұруға дайындығы.
2. Адамның рухани-адамгершілік және этикалық қағидаттарын, оның адамгершілік қасиеттері мен қазақстандық қоғам өмірінің нормалары мен дәстүрлеріне сәйкес келетін көзқарастарын қалыптастыруға ықпал ету.
3.Тұлғаның жалпыадамзаттық және ұлттық құндылықтарға бағдарлануына, Қазақстан Республикасының қазақ халқының, этностары мен этникалық топтарының ана тілі мен мәдениетін құрметтеуге ықпал ету.
4. Студенттің жеке басын қалыптастыруда олардың психологиялық-педагогикалық құзыреттілігін арттыруда, тәрбиелеуде ата-аналардың оларды  тәрбиелеудегі жауапкершілігін арттыруға ықпал ету.
5. Еңбек дағдыларын, жеке тұлғаның экономикалық тұрғыдан ойлауын және өзін-өзі кәсіби тұлға ретінде анықтауға саналы көзқарасты қалыптастыру, экологиялық мәдениетті дамыту, сондай-ақ жаңа идеяларды қабылдау және оларды күнделікті өмірде басшылыққа алу мүмкіндігін қалыптастыру.
6. Әр адамның көшбасшылық қасиеттері мен дарындылығын, бастамашылдық мүмкіндіктерін дамытуды қамтамасыз ететін мотивациялық кеңістікті қалыптастыру, оның ақпараттық мәдениетін қалыптастыруға ықпал ету.
7. Колледжде көпмәдениетті орта құруға ықпал ету, мінез-құлықтың жалпы мәдени дағдыларын қалыптастыру, тұлғаның өнердегі және өмірдегі эстетикалық объектілерді қабылдауына, игеруге, бағалауға дайындығын дамыту.
8. Салауатты өмір салты дағдыларын тиімді қалыптастыру, физикалық және психологиялық тұрғыда денсаулықты сақтау, денсаулыққа зиян келтіретін факторларды анықтау үшін кеңістік құру.
Қойылған тәрбие міндеттерін тиімді шешу үшін кураторлардың әдістемелік бірлестіктерің, құқық бұзушылықтың алдын алу жөніндегі кеңестердің, студенттік парламенттің, волонтерлік қозғалыстардың, әскери-патриоттық клубтар мен жатақхана кеңестерінің жұмысын күшейту қажет. Сондай-ақ, қызығушылықтарына қарай  әртүрлі үйірмелер мен  спорттық секциялардың белсенділігін арттыру.
Қаржылық мониторингті дамытудың 2022-2026 жылдарға арналған тұжырымдамасында (Қазақстан Республикасы Президентінің 2022 жылғы 6 қазандағы № 1038 Жарлығы)  ТжКОБ ұйымдарының оқу-тәрбие процесіне ашық дәрістер, кураторлық, сынып сағаттары арқылы қаржылық қауіпсіздік жөніндегі тақырыптарды енгізу көзделген.
Осыған байланысты «Қаржылық қауіпсіздікке кіріспе», «Қылмыстық жолмен алынған кірістерді заңдастыруға қарсы іс-қимыл негіздері», «Терроризмге қарсы іс-қимыл қаржыладыру негіздері (халықаралық жүйе, заңнама, деструктивті ағымдар, терроризм және оның түрлері, жауапкершілік, ТҚ жасырын схемалары)», «Жеке қаржылық қауіпсіздік сандық гигиена (жеке деректер, жеке деректерді қорғау, төлем, банктік және виртуалды карталар)», «Жастар мен жасөспірімдерге оңай ақша табудың жолдары бар тұзақтар (дропы, лудомания)», «Алаяқтық (вишинг, фишинг, қорғау ережелері мен тәсілдері)», «Қаржы пирамидалары», «Кәмелетке толмағандар арасындағы қаржылық алаяқтықтан қорғау тәсілдері», «Интернеттегі алаяқтық», «Интернет-ұрлық», «Интернет-алаяқтықтың қауіптілігі» және т.б. тақырыптар бойынша ашық дәрістер мен кураторлық сағаттар өткізуді қарастыру қажет.
Қазақстан Республикасының сыбайлас жемқорлыққа қарсы саясатының 2022-2026 жылдарға арналған тұжырымдамасына сәйкес ТжКОБ ұйымдарының оқу-тәрбие процесіне парасаттылық және сыбайлас жемқорлыққа қарсы мәдениет тақырыптарын енгізу көзделген.
Облыстардың және Астана, Алматы және Шымкент қалаларының білім басқармалары жыл сайын өткізілген ашық дәрістер мен кураторлық сағаттардың саны туралы ақпаратты ҚР Оқу-ағарту министрлігіне ұсыну қажет.
18.  Кәсіби шеберлік конкурстарын өткізуге қатысты
ТжКОБ ұйымдарының педагогтері арасындағы  салалар бойынша кәсіптік шеберлік конкурсы «Педагог мәртебесі туралы» Қазақстан Республикасы Заңының, «Жалпы білім беретін пәндер бойынша республикалық және халықаралық олимпиадалар мен ғылыми жобалар конкурстарының (ғылыми жарыстардың), орындаушылар конкурстарының, кәсіби шеберлік конкурстарының және спорттық жарыстардың тізбесін және оларды іріктеу өлшемшарттарын бекіту туралы» Қазақстан Республикасы Білім және ғылым министрінің 2011 жылғы 7 желтоқсандағы № 514 бұйрығының негізінде өткізіледі. 
Салалар бойынша кәсіби шеберлік байқауының мақсаты ТжКОБ ұйымдарындағы дарынды шығармашылық педагогтарды анықтау және қолдау, оқытушылардың беделі мен имиджін арттыру және кәсіби шеберліктің озық тәжірибесін тарату болып табылады.
Мыналарды:
- салалар бойынша кәсіби шеберлік конкурстарына педагогтердің қатысуын қамтамасыз ету;
- бекітілген кестеге сәйкес техникалық және кәсіптік, орта білімнен кейінгі білім беру ұйымдарының педагогтері арасында кәсіптік шеберлік конкурстарын өткізу базасын ұйымдастыру;
-ТжКОБ ұйымдарының педагогтері арасында бизнес-қоғамдастық өкілдерін, жетекші өндірістік кәсіпорындардың (ұйымдардың), өңірлердің, Астана, Алматы, Шымкент қалаларының жоғары оқу орындарының тәжірибелі қызметкерлерін кәсіби шеберлік конкурстарын өткізуге тарту қажет.
19.  Педагог қызметкерлердің кәсіби дамуына қатысты
Біліктілікті арттыру курстары Қазақстан Республикасы Білім және ғылым министрінің 2016 жылғы 28 қаңтардағы № 95 бұйрығымен бекітілген педагогтердің біліктілігін арттыру курстарын ұйымдастыру және өткізу, сондай-ақ педагог қызметін курстан кейінгі сүйемелдеу қағидаларына сәйкес жүзеге асырылады.
Басшы кадрлардың, педагогтердің біліктілігін арттыру кемінде үш жылда бір рет жүзеге асырылады.
Мыналарды:
- «Педагог мәртебесі туралы» ҚР Заңының нормасын енгізуді ескере отырып, өңірлер бөлінісінде біліктілікті арттыру курстарынан өту үшін педагогтердің сапалы тізімдерін қалыптастыру жөніндегі жұмыстарды жалғастыру;
- өңір және республика деңгейінде педагогтердің инновациялық педагогикалық тәжірибесін таратуды және көбейтуді жүзеге асыру;
- өндірістегі үздік педагогтар мен жетекші мамандар қатарынан сарапшылар пулын қалыптастыруға жәрдемдесу;
- өндірістен мамандарды тарту бойынша өңірдегі кәсіпорындармен жұмыс жүргізуді жүзеге асыру қажет.
20.  Басшылардың кәсіби дамуына қатысты.
Жаңа білім, дағдылар мен құзыреттерді ұсыну, курстық оқыту бағдарламасының мазмұнын сәтті игеру және өз тәжірибесінде жаңа тәжірибені тарату мақсатында Қағидалардың талаптарына сәйкес бірінші басшыларға арналған менеджмент саласында біліктілікті арттыру курстары өткізіледі.
Мыналарды:
- бірінші басшыларды менеджмент саласындағы біліктілікті арттыру курстарына жіберу;
- бірінші басшының инновациялық-эксперименттік қызметті қолдануына, оқыту сапасын арттыруға әсер ететін әлеуметтік/білім беру жобаларына қатысуына әдістемелік көмек және қолдау көрсету;
- бірінші басшыларға бизнес жобаларды құрастыру құралдарын, колледждерде стартаптарды іске асыру мүмкіндіктерін игеру, қаржыландыру көздерінің түрлі тәсілдерін пайдалана отырып, кәсіпкерлік қызметті ұйымдастыру бойынша өзін-өзі оқыту мен өзін-өзі тәрбиелеуді ұсыну;
- басқарушылық қызметте көшбасшылық қасиеттерге ие және колледждің білім беру қызметінде сапалы нәтижені қамтамасыз ететін басшылар пулын айқындау мақсатында бірінші басшылардың кәсіби жетістіктеріне мониторинг жүргізу;
- колледждердің болашақ басшыларын даярлау шеңберінде  «Білім берудегі өзгерістердің 1000 көшбасшысы»  жобасын іске асыру жұмыстарын жүргізу қажет. 
21.  Колледж директорларын ротациялауға қатысты.
Қазақстан Республикасы Білім және ғылым министрінің 2021 жылғы 11 қарашадағы № 559 бұйрығымен бекітілген Мемлекеттік білім беру ұйымдарының бірінші басшыларын ротациялауды жүргізу қағидаларына сәйкес білім беру ұйымдарында менеджментті жақсарту және бірінші басшылардың тиімділігін арттыру мақсатында ротациялау рәсімі жүргізіледі.
Ротациялауға жеті және одан да көп жыл қызмет атқарған бірінші басшылар жатады.
Мыналарды:
- ротациялауға жататын бірінші басшылардың тізімін қалыптастыру;
- бірінші басшыларды ротациялауды бақылауға алу жұмыстарын жүргізу қажет.
22.  Педагогтерді аттестаттаудан өткізу туралы
2016 жылғы 27 қаңтардағы №83 бұйрықпен бекітілген педагогтерді аттестаттаудан өткізу қағидалары мен шарттарына (бұдан әрі – Қағидалар) сәйкес педагогтер аттестаттаудан өтеді, оның нәтижелері бойынша біліктілік санаттары беріледі (расталады).
Министрдің 16.04.2024 жылғы №79 бұйрығына сәйкес аттестаттау 2024 жылғы 17 сәуір мен 1 қыргүйек аралығында өткізіледі.
Мыналарды:
 - аттестаттау кезеңіне сәйкес біліктілік санатын беру үшін педагогтердің сапалы тізімдік құрамын қалыптастыру;
- педагогтердің портфолиосына сараптама жүргізу және олардың қызметінің қорытындыларын кешенді талдамалық жинақтау бойынша сараптамалық кеңестердің жұмысын ұйымдастыру;
- аттестаттау нәтижелері бойынша уақтылы шешім шығару қажет.
Сондай-ақ, бүгінгі күні педагогтерді аттестаттау жүйесін жетілдіру және Ұлттық платформа (бұдан әрі – Платформа) базасында педагогтар қызметінің нәтижелерін қалыптастыру процесін автоматтандыру бойынша үлкен жұмыс жүргізілді.
Қағидаларға сәйкес платформа 2025 жылдың 1 қаңтарынан бастап толығымен іске қосылады. 2024 жылдың 20 желтоқсанына дейін платформада мұғалімнің профилін толтыру жұмыстарын жүргізу қажет.
Бүгінгі таңда платформада автоматты түрде жиналғандарды қоспағанда, мұғалімдердің қызметі туралы деректер жоқ. 
Осыған байланысты, платформаны сәтті іске қосу және аттестаттаудан өту үшін колледж басшылары деректерді енгізуді ұйымдастыруы керек, ал педагогтар барлық алдыңғы аттестаттау кезеңінде материалдарды жедел ұсынуы керек.
Айта кету керек, бұл қиындықтар бір реттік және кез-келген республикалық деңгейдегі ақпараттық жүйелер іске қосылған кезде ғана пайда болады. Деректерді үнемі енгізіп отыру барысында платформа іске қосылғаннан кейін педагогтер туралы мәліметтер үнемі автоматты түрде жинақталып, дерекқорлар толықтырыла  бастайды.
Осыған байланысты ТжКОБ ұйымдардың басшылығы алдағы 2025 жылғы аттестаттау үшін, оның ішінде платформаның дерекқорын қалыптастыру үшін аттестатталатын педагогтердің материалдарын жинауды сауатты ұйымдастыруы қажет.
Министрлік платформаны толтыру бойынша тиісті түсіндіру жұмыстары жүргізілетін болады.
23.  ҰБДҚ толтыруға қатысты
«Білім туралы» ҚР Заңының 6-бабы  22-2) тармақшасына сәйкес жергілікті атқарушы органдар ұлттық білім беру деректер базасы (бұдан әрі - ҰБДБ) болып табылатын білім беру саласындағы ақпараттандыру объектісінде әкімшілік деректерді жинауды жүзеге асырады.
ҰБДБ - статистикалық деректерді жинауға, сақтауға және өңдеуге арналған білім беру саласының мемлекеттік ақпараттық жүйесі.
Деректерді жинақтау жылына екі рет қыркүйек-қазан айларында және наурыз-сәуір айларында жүргізілді. Сонымен қатар, толтыру мерзімдері белгіленген, респонденттерге ҰБДБ толтыру үшін бір ай мерзім берілді. 24/7 қол жетімді өзгертілген онлайн жүйе іске қосылды. 
Анықтама:
- «Білім туралы» ҚР Заңы 6-бабының 22-2-тармақшасына сәйкес ЖАО құзыреті «Жыл сайын белгіленген мерзімде білім беру саласындағы уәкілетті органның ақпараттандыру объектілерінде статистикалық байқаулардың деректерін жинауды қамтамасыз етеді»;
- «Білім туралы» ҚР Заңының 43-бабына сәйкес «11-4) білім беру саласындағы ақпараттандыру объектілеріне әкімшілік деректерді беруді қамтамасыз ету» білім беру ұйымдарының құзыреті кеңейтілді;
- «Білім беру мониторингі шеңберінде әкімшілік деректер нысандарын бекіту туралы» Министрдің 27.12.2012 жылғы № 570 бұйрығымен бекітілген әкімшілік деректер нысандары әзірленді;
- әкімшілік деректерді жинау тәртібі Қазақстан Республикасы Білім және ғылым министрінің 2014 жылғы 12 қарашадағы «Білім беру мониторингін жүзеге асыру қағидаларын бекіту туралы» № 459 бұйрығымен бекітілген Қағидалармен  реттеледі.
Оқушылар мен педагогтердің дербес деректері қорғалған (2013 жылғы 21 мамырдағы «Дербес деректер және оларды қорғау туралы» ҚР Заңы № 94-V) және білім беру ұйымдарының ЭЦҚ-мен расталады.
«Білім туралы» ҚР Заңының 45-бабы 3-тармағының 5-1) тармақшасына сәйкес білім беру ұйымының басшысы Қазақстан Республикасының заңдарында белгіленген тәртіппен білім беру саласындағы ақпараттандыру объектілеріне әкімшілік деректердің дәйексіз және (немесе) уақтылы ұсынылмағаны үшін жауапты болады. 

24.  ҚР колледждерін бейіндеу бойынша
Колледждерді бейіндеудің мақсаты – білім беру ұйымдарын салалық бағыттар бойынша нақтылау арқылы болашақ мамандарды даярлау сапасын жақсарту және ТжКОБ ұйымдарында мамандықтардың қайталануын болдырмау болып табылады.
Облыстардың, Астана, Алматы және Шымкент қалаларының әкімдіктері ТжКОБ ұйымдарын бейіндеу және кластерлеу жөніндегі өңірлік жол карталарын әзірледі және бекітті (ҚР Премьер-Министрі орынбасарының 2024 жылғы 24 сәуірдегі № 16-04/Б-763 тапсырмасы).
Облыстардың, Астана, Алматы және Шымкент қалаларының білім басқармалары:
- жол картасының іс-шараларын сапалы және уақтылы орындау және белгіленген мерзімде ақпаратты Оқу-ағарту министрлігіне жолдау;
- жұмыспен қамтуды және әлеуметтік бағдарламаларды үйлестіру, денсаулық сақтау, өнеркәсіп және индустриялық-инновациялық даму басқармасымен, «Атамекен» кәсіпкерлер палатасы филиалымен бірлесіп, экономиканың даму ерекшелігі мен халықтың өсімін ескере отырып, өңірдің экономикасын дамытудың басым бағыттары (қызмет көрсету, логистика, индустрия, өнеркәсіп, ауыл шаруашылығы және т. б.) бойынша жаңа кәсіптерінің картасын қайта қарап, ТжКОБ ұйымының мемлекеттік тапсырысын бөлу кезіндегі нақты қажеттілікті ескеру;
- мамандығы бойынша ТжКОБ ұйымдарының түлектерін жұмысқа орналастыру және жұмыс берушілердің қаражаты есебінен білім алатын кадрларды даярлаудың көлемін арттыру бойынша жұмыс берушілермен бірлескен жұмысты күшейту;
- су шаруашылығы бағыты бойынша кадрлар даярлау мәселесін пысықтау, осы саладағы кадрлардың қажеттілігі бойынша талдау жүргізу. 

25. Студенттердің білімін бағалау жүйесінің сапасын жақсарту үшін ТжКОБ ұйымдарында академиялық адалдықты енгізу
«Қазақстан Республикасында мектепке дейінгі, орта, техникалық және кәсіптік білім беруді дамытудың 2023-2029 жылдарға арналған тұжырымдамасы» және тұжырымдаманы іске асыру жөніндегі іс-қимыл жоспарын жүзеге асыру шеңберінде ТжКОБ ұйымдарында академиялық адалдық қағидаттарының сақталуын қамтамасыз ету қажет.
Академиялық адалдық білім беру үдерісіндегі басты құндылықтардың бірі болып табылады және елдің дамуы үшін білікті жұмысшы кадрлар мен орта буын мамандарын даярлау жөніндегі колледж миссиясын табысты іске асыру үшін өте маңызды.
Білім алушыларда, педагогтар мен колледж қызметкерлерінде адалдық, ашық, шынайы және сенімді қарым-қатынастар құру, сондай-ақ өмірде адалдықты дамыту мәселелеріндегі жауапкершілік туралы түсініктерді қалыптастыру мақсатында білім алушылар арасында ақпараттық жұмыс жүргізу, оларға академиялық адалдыққа бейілділікті ояту қажет.
Республикалық оқу-әдістемелік кеңес ТжКОБ ұйымдарында Академиялық адалдық қағидаларын әзірледі және мақұлдады (2024 жылғы 21 маусымдағы № 2 хаттама, "Talap" КЕАҚ сайтында орналастырылған).
ТжКБ ұйымдары осы Қағидалар негізінде колледждің академиялық саясатына Академиялық адалдық қағидаларын әзірлеп, енгізсін.

